
PHAPANYETSANO YA DATA YA ELEKTRONIKE (EDI)

 

Ke eng? 

EDI, kapa phapanyetsano ya data ya elektronike, hantlentle ke mokgwatshebetso wa kgwebisano "o sa sebediseng 
pampiri". Sena se akaretsa phetiso ya data ka mokgwa wa elektronike, ka tsela ya melaetsa ya tlwaelo, ho tswa 
khompyutheng e nngwe ho ya ho e nngwe.  

  
Kgolo ho tsa kgwebisano ya lefatshe e bolela hore dikgwebo di ntse di tswela pele ho tla ka ditsela tse ntlafetseng tsa 
ho laola ho tsamaiswa ha dintho tse sokang di sebetswa, setoko le dithoto tse phethetsweng. EDI e hlophisa phallo ya 
lesedi ho tswa ho nqa e nngwe ya lethathama la phepelo ho ya ho e nngwe. 
  
Melemo ya ho sebedisa ETI: 

 Ke motjha o itshebetsang ka botlalo o hlokang thuso e nnyane ho isa ho e sa hlokeheng hohang 

 Ditsebahatso di ka amohelwa bosiu le motshehare 

 Phumano e potlakileng ya morwalo ka lebaka la dinako tse fokotsehileng tsa tlhekelo 

 Kgutsufatso ya metjha ya tsamaiso e etswang ka letsoho e bakang hore ho be le diphoso tse mmalwa le 
tlhokeho ya phetapheto 

 Dikamano tsa kgwebo tse tsamaisanang le mekga e meng e kang Transnet Port Terminals, Transnet Rail 
Terminals, difofane le didepo tsa dikhonteina.  

Ho latela dintlha tsa Tsebiso ya Mmuso ya R814 ya mohla la 31 Phupu 2009, ka molao SARS e tlamehile ho qobella 
tshebediso ya EDI bakeng sa nyehelo ya morwalo o itseng le ditsebahatso tsa dithoto le ditlaleho.  
  
Sejari/dijari dife kapa dife kapa mosebedisi/basebedisi (mohlala: ba didepo, theminale ya khonteina kapa motsamaisi wa 
boemelakepe) ba tlameha hore molemong wa ho nyehela, ho fumana le ho sebetsana le ditlaleho tsa morwalo ho tswa ho 
mokgwatshebetso wa Manifest Processing (MPR), [eo pele o neng e tsejwa e le Manifest Acquittal System (MAS)] ba tlameha 
ho ingodisa le SARS ebang ba batla:  

 Ho tsamaisa dithoto kapa baeti ho kena le ho tswa ka Afrika Borwa ka tshebediso ya sekepe, sefofane, terene kapa 
sepalangwang; kapa 

 Sekepe se jarang, sefofane, terene kapa sepalangwang sa dithoto dife kapa dife tseo di seng potolohong ya mahala 
sebakeng sefe kapa sefe Afrika Borwa mme a tsamaise dithoto tseo ho ya sebakeng se seng Afrika Borwa kapa ho 
tswa ka Afrika Borwa. Dijari tsa Afrika Borwa tse tlosang dithoto tse bontong di tlameha hore pele di fumane 
laesense ho latela dintlha tsa Karolo ya 64D (sheba SC-TR-01-05). 

Dijari tsa matjhaba di tlameha ho kgetha akgente e ngodisitsweng Afrika Borwa ho ba moemedi wa tsona. Sejari sa 
matjhaba se tlameha ho nyehelana ka lengolo la ho kgethwa le DA 185 D  le tsamayang le kopo ena ya ngodiso. 
 
Motho ya tsamaisang kapa ya sebetsang theminaleng ya Khonteina o tlameha hore pele a fumane laesense ya bolaodi 
ba Naha ya Boemelakepe (TRANSNET). Hang feela ha laesense e se e ntsheditswe motho ya jwalo, o tlameha ho 
ingodisa le Bolaodi ba Meedi jwalo ka motlalehi wa morwalo molemong wa ho nyehelana ka ditlaleho tse mabapi le: 

 Ho laelwa ha dikhonteina dikepeng le ho laollwa ha tsona ho tswa dikepeng; 

 Ho tsamaiswa ha dikhonteina ka dikepe; 

 Poloko ya dikhonteina; 

 Ho pakelwa le ho pakollwa ha dikhonteina; 

 Ho amohelwa ha dikhonteina tse sekepeng le phihliso ya tsona; 

 Ho fetiswa ha dikhonteina ka hara theminale; le 

 Ho fetiswa ha dikhonteina pakeng tsa ditheminale, ebang ho koptjwa jwalo, ho akareditswe diphetiso tsa khonteina 
kapa morwalo bakeng sa hlahlobo ya Bolaodi ba Meedi.  

Bohle ba fumanang dithoto mose le ba di romellang mose, diakgente tse ngodisitsweng kapa diakgente tse nang le 
laesense tse hlekelang tsa bolaodi ba meedi le tsona di tlameha ho ingodisetsa ho ba basebedisi ba EDI ka sepheo sa 
ho nyehelana ka CCD ka mokgwa wa elektronike ho bolaodi ba meedi, ntle feela le ha ba nyehelana ka CCD tse 
leshome (10) kgwedi ka nngwe ya selemo sa khalendara e sa feteng mela e leshome (10). 
  
Dintlha tse felletseng tse mabapi le EDI data mapping ya bolaodi ba meedi e ka fumanwa ka hara SARS EDI Manual. 
SARS Electronic Data Interchange (EDI) Manual e ile ya ntjhafatswa ka mefuta ya moraorao tjena ya UN/Edifact Data 

http://www.sars.gov.za/Pages/RSS-Feeds.aspx


Mapping Guides mmoho le ditshwantsho tse ntlafaditsweng tse hlalosang tshebetso ya dikarolwana tse fapaneng tsa 
melaetsa ya Bolaodi ba Meedi ya elektronike, boha EDI Manual e ntjhafaditsweng. 
  
Bakeng sa Ditefo tsa Nakwana tse itshebetsang tsa Dithomello kahare ho naha tsa Bolaodi ba Meedi mmoho le ho 
Thakgolwa ha Dikhoutu tsa ba Monyetleng, tobetsa mona. 
  

Ebe Ngodiso ya EDI e sebetsa jwang? 

SARS e na le thomo ya molao ho qobella dikgokahanyo tsa elektronike. Mefuta e latelang ya ditlelaente e lokela ho ingodisa ho 
ba basebedisi ba EDI ho latela dintlha tsa Karolo ya 101A ya ho nyehelana ka ditlaleho le ditsebahatso ka mokgwa wa 
elektronike ho Bolaodi ba Meedi.  
 
Mefuta e latelang ya ditlelaente e lokela ho ingodisa le Bolaodi ba Meedi ho nyehelana ka ditlaleho tsa elektronike ka tsela ya 
Manifest Processing System (MPR): 

 Bolaodi ba boemafofane; 

 Dijari; 

 Thomelo/Khuria; 

 Basebetsi ba: Groupage, Container Terminal, Wharf, Container and Degrouping Depot, Transit Shed; 

 Bolaodi ba ralewe; le 

 Dilori tsa tseleng 

Mefuta e latelang ya ditlelaente e lokela ho ingodisa le Bolaodi ba Meedi ho nyehelana ka ditsebahatso tsa elektronike 
ho Bolaodi ba Meedi: 

 Ya fumanang dithoto mose le / ya di romellang mose; mmoho le 

 Diakgente tse tjhaetsweng monwana le tse sa tjhaelwang monwana. 

Ebang o le mokopi wa pele wa EDI kapa ebang o le tlelaente ya EDI mme o lakatsa ho sebedisa Inthanete ho fetisa data, bala 
tokomane e latelang: PKI application procedure - Client. 

Ke diforomo dife tse hlokehang ho ingodisetsa ho ba mosebedisi wa EDI? 

Pele o tlatsa diforomo dife kapa dife, o lokela ho ikopanya le ya fanang ka ditshebeletso ho fumana softwe e hlokehang. Hang 
feela ha seo se phethetswe, ho lokela hore ho tlatswe diforomo tsena tse latelang. 

 DA185 - Application form: Registration/Licensing of Customs and Excise Clients 

 DA 185.4A6 - Registration Type 4A6 - Electronic Communication with SARS  

 EDI User Agreement 

Bakopi ba EDI ba sebedisang aterese ya thomelo ya Inthanete ba tlameha ho itlhahisa ba tshwere bukana ya bona ya ID,  
diforomo tsa kopo le ditokomane dife kapa dife tse amehang tsa tshehetso Ofising e haufi le bona ya Bolaodi ba Thepa 
Meeding kapa Ntlokgolo ya SARS ho: 
  
The EDI Business Administrator  
Walker Creek Office Park 
90 Florence Ribeiro Avenue (corner of Florence Ribeiro Avenue & Totius Street) 
Nieuw Muckleneuk  
Pretoria. 0181  
Nomoro ya mohala: 012-422 6981/5087 
Aterese ya Imeile: EDI_Administrator@sars.gov.za 
  
Ditlelaente tse sebedisang aterese ya thomelo ya X. 400 ba ka fetisetsa diforomo tsa bona tsa kopo mmoho le ditokomane tse 
amehang tsa tshehetso ka kotloloho ho Motsamaisi wa EDI atereseng ena e ka hodimo.   
  

Nako 

Nako ya ho phethelwa ha dingodiso tsa EDI e ka nka matsatsi a ka bang supa (7) a tshebetso. 

 

http://www.sars.gov.za/AllDocs/OpsDocs/SARSForms/LAPD-CE-F05%20-%20DA%20185%20Registration%20and%20Licensing%20of%20Customs%20and%20Excise%20Clients%20-%20External%20Form.pdf

mailto:EDI_Administrator@sars.gov.za
mailto:EDI_Administrator@sars.gov.za

